Arne Trageton

arne.trageton@hsh.no


2002-09-12
Tekstskaping på PC

www.hsh.no/home/atr/tekstskaping
Handskrivetest







Ved starten av  ”Tekstskaping på datamaskin” i 1999 var eit av dei punkta som vekte mest merksemd at ein utsette formell handskrivetrening til 3. klasse. Ville utsetjinga gå utover handskrivinga? Dette vart testa i mai 2002. 7 ”PC” klassar” vart samanlikna med 6 ”handskriveklassar” i slutten av 3. klasse. Utvalet av samanlikningsklassar er ikkje tilfeldig men strategisk, henta frå same geografiske områda som forsøksklassane, blanding nynorsk/bokmål, samanliknbar klassestorleik  Dei fekk alle ei maskinskrive tekst frå ei 3. klasse lærebok med beskjed om å handskrive orda i denne teksten så fint og så fort dei kunne på 2 minuttar. ”PC klassane” og ”handskriveklassane” vart blanda systematisk, og vurdert av 2 erfarne grunnskolelærarar uavhengig av kvarandre etter ein 4 gradert skala, der 4 var best. Samsvaret mellom vurderarane var som fylgjer:

	Fullt samsvar
	128

	Ein grads avvik (t.d. 2-3)
	75

	To graders avvik (t.d. 2-4)
	9

	Tre graders avvik (1-4)
	0


Som ein ser er det sjeldan med to graders avvik. I desse få tilfella rekna eg vurderinga så usikker at desse handskriveprøvene heretter vart ekskludert frå samanlikninga. Mest 2/3 synte fullt samsvar, men relativt mange vurderingar synte ein grads avvik. Dette kan syne reell ueinighet om nivå, men like gjerne indikere at skalaen hadde for få steg. Der vurderarane har skåra 3-4, har eg difor vald verdien 3.5, for 2-3 har verdien 2.5 for 1-2 verdien 1.5.

Resultat 

”PC klassar” 

	
	Nivå (1-4)
	Ord pr. min.

	1
	2.28
	3.34

	2
	2.59
	3.25

	3
	3.29
	5.07

	4
	2.65
	4.90

	5
	3.23
	4.27

	6
	2.46
	6.06

	7
	2.71
	3.56

	Gj.sn.
	2.74
	4.35

	N:117
	
	


”Handskriveklassar” 

	
	Nivå (1-4)
	Ord pr. min.

	8
	2.23
	8.35

	9
	2.63
	5.37

	10
	2.11
	3.33

	11
	2.50
	3.90

	12
	2.76
	4.61

	14
	2.50
	3.90

	Gj.sn.
	2.45
	4.91

	N:95
	
	


Oppsummering

Handskrivenivå (1-4, der 4 er best)

PC klassar:


2.74

Handskriveklassar

2.45

Ord pr. minutt

PC klassar


4.35

Handskriveklassar

4.91
Konklusjon:

Trass utsett formell opplæring i  handskriving til 3. klasse i ”PC klassane” er det liten skilnad. ”PC klassane” skriv i gjennomsnitt minst like fin handskriving som ”Handskriveklassane”, men litt seinare. Materialet er for lite og tilfeldig til at ein kan dra sikre konklusjonar. Vi veit ikkje om klassane er ”middels” klassar. Men resultata burde berolige dei som var redd for at tidleg PC skriving skulle gå utover handskrivinga. Dette ser ikkje ut for å vera tilfelle. I mellomtida har ein spart mange handskrivetimar som borna i staden har brukt til å skriva lange og interessante tekstar i ulike sjangrar på PC. Kvaliteten på desse tekstane er dei viktigaste resultat av prosjektet. Denne utviklinga frå 1-3 klasse er dokumentert gjennom 7100 tekster scanna inn på ein database. I tillegg har ein samanlikna friskrivingsnivået mellom ”PC klassar” og ”handskriveklassar” (sjå rapport ”Kvalitet på friskriving”)

Handskriving og gutar

Som kjent meistrar  jenter i byrjarundervisninga handskrivinga betre enn gutar, mellom anna grunna tidlegare utvikla finmotorikk. Lærarane og foreldra i prosjektet meiner det har vore gunstig med den utsette handskrivinga, spesielt for mange gutar. Men har kjønsskiljet vorte mindre? 

Kjønsskilnad i PC klassar 

	
	Nivå (1-4)
	Ord pr. min.

	
	Gutar
	Jenter
	Gutar
	Jenter

	1
	1.64
	2.78
	2.21
	4.22

	2
	2.31
	2.88
	2.93
	3.31

	3
	3.00
	3.50
	4.67
	5.38

	4
	2.53
	2.56
	4.72
	5.25

	5
	3.00
	3.75
	3.78
	5.38

	6
	2.43
	2.50
	5.75
	6.50

	7
	2.75
	2.50
	3.85
	3.14

	Gj.snitt
	2.52
	2.92
	3.99
	4.74


Det tradisjonelle kjønsskiljet er framleis markant, også med utsett handskriving. Jentene skårar i gjennomsnitt høgre både når det gjeld kvalitet på handskrifta og på fart. Er det framleis for tidleg for gutane å byrje handskriving? Ei motsett tolking kan vera at gutane har fått for lita trening over for kort tid. Men legg merke til at i klasse 4 og 6 er skilnaden minimale, og i klasse 7 er faktisk gutane betre enn jentene. No er dette små grupper, men kan dette tyde på at haldningar og læringsklima i den einskilde klasse kan vera meir avgjerande enn kjønn?

